
MEABHRÁN MÍNIÚCHÁIN

1.
COMHTHÉACS AN TOGRA

Thug an tAontas Eorpach ('an AE' anseo feasta) chun críche an chaibidlíocht le Poblacht na Moldóive ('an Mholdóiv' anseo feasta) ar an gComhaontú Comhlachais, lena n‑áirítear bunú limistéir shaorthrádala doimhne cuimsithí (DCFTA), i Meitheamh 2013. Faoi chuimsiú na caiblíochta sin, ghlac an Mholdóiv clár oibre ardaidhmeannach maidir le comhlachas polaitiúil agus breis páirtíochta eacnamaíche san AE. Lena chois sin, tá dul chun cinn mór déanta aige maidir le comhfhogasú rialála i dtreo cóineasú le dlíthe agus caighdeáin an AE.

Faoi chuimsiú na caibidlíochta sin, bheartaigh na Páirtithe an trádáil dhéthaobhach san fhíon a léirscaoileadh go hiomlán.

Tá fadhbanna ag an Moldóiv le tamall maidir le fíon a onnmhairiú chuig cuid dá margaí traidisiúnta agus tá na fadhbanna sin ag bagairt ar théarnamh eacnamaíoch na tíre agus ar an bpróiseas athchóirithe atá á leanúint go dlúth ag Rialtas na Moldóive. Is ionann earnáil na talmhaíochta agus tuairim is 40 faoin gcéad de gheilleagar na Moldóive agus is cuid thábhachtach de sin í earnáil an fhíona ina bhfuil tuairim is 300 000 duine fostaithe (aon cheathrú den phobal oibre) a atá ina gcónaí den chuid is mó i gceantair thuaithe agus a shaothraíonn ceapa beaga nó ceapa meánmhéide teaghlaigh.

I bhfianaise a bhfuil luaite thuas tá sé beartaithe ag an gCoimisiún Eorpach allmhairiú fíona ón Moldóiv isteach san AE a léirscaoileadh go hiomlán gan aon mhoill trí Rialachán (CE) Uimh. 55/2008
 a leasú agus fíon a bhaint as Tábla 1 den Iarscríbhinn a ghabhann leis. 

Faoi láthair, ní chlúdaíonn tarscaoileadh na hEagraíochta Trádála Domhanda maidir le fabhair tharaifchuóta a tugadh don Mholdóiv na fabhair bhreise maidir le fíon dá dtagraítear sa Rialachán atá beartaithe. Lena chois sin, rachaidh an tarscaoileadh in éag an 31 Nollaig 2013. Dá réir sin, ba cheart don AE an leathnú agus an measúnú is gá a iarraidh, de bhun mhír 3 d’Airteagal IX de chomhaontú na hEagraíochta Trádála Domhanda, ar raon feidhme an tarscaoilte óna oibleagáidí atá ann faoi láthair faoi Airteagal I agus Airteagal XIII de CGTT 1994 a mhéad is gá chun gur féidir leis an AE gníomhú go fabhrach maidir le fíon de thionscnamh na Moldóive agus iad a ligean isteach saor ó dhleacht gan é a bheith de cheanglas air táirgí den chineál céanna ó aon Bhall eile den Eagraíocht Trádála Domhanda a fhágáil saor ó dhleacht ar an dóigh chéanna. Tá togra ón gCoimisiún le haghaidh an tarscaoileadh a leathnú ar feitheamh cheana os comhair na Comhairle.

2.
BUNÚS DLÍ AN TOGRA

Is é Airteagal 207(2) den Chonradh ar Fheidhmiú an Aontais Eorpaigh is bunús dlí don togra seo.

3.
IMPLEACHTAÍ BUISÉADACHA

Ní chuirfear aon chostas ar bhuiséad an AE de thoradh an Rialacháin atá beartaithe. Toisc nach bhfuil i gceist le leibhéal ginearálta na n-allmhairí fíona ón Moldóiv ach 0.6 % d'allmhairí iomlána fíona an AE, ní mheastar go mbeadh tionchar diúltach ar an AE dá n-osclófaí an margadh níos mó.

TÁ PARLAIMINT NA hEORPA AGUS COMHAIRLE AN AONTAIS EORPAIGH

Ag féachaint don Chonradh ar Fheidhmiú an Aontais Eorpaigh, agus go háirithe Airteagal 207(2) dá chuid, Ag féachaint don togra ón gCoimisiún Eorpach,

Ag féachaint don togra ón gCoimisiún Eorpach,

Tar éis an dréachtghníomh reachtach a chur chuig na parlaimintí náisiúnta,

Ag gníomhú dóibh i gcomhréir leis an ngnáthnós imeachta reachtach,

De bharr an méid seo a leanas:

(1) Bunaíodh scéim shonrach fabhar uathrialach trádála do Phoblacht na Moldóive ('an Mholdóiv' anseo feasta) le Rialachán (CE) Uimh. 55/2008 ón gComhairle
. Leis an scéim sin, tugtar saor-rochtain ar mhargadh an Aontais Eorpaigh do na táirgí uile ar de thionscnamh na Moldóive iad, seachas táirgí áirithe talmhaíochta atá liostaithe in Iarscríbhinn I a ghabhann leis an Rialachán sin agus a bhfuil lamháltais teoranta tugtha ina leith, i bhfoirm díolúine ó dhleachtanna custaim laistigh de theorainn na dtaraifchuótaí, nó i bhfoirm laghdú ar dhleachtanna custaim. 

(2) Faoi chuimsiú Bheartas Comharsanachta na hEorpa (BCE), Phlean Gníomhaíochta BCE idir an AE agus an Mholdóiv, agus Chomhpháirtíocht an Oirthir, tá clár oibre ardaidhmeannach glactha ag an Moldóiv chun comhlachas polaitiúil agus breis páirtíochta eacnamaíche leis an Aontas a bhaint amach. Tá dul chun cinn mór déanta cheana ag an Moldóiv maidir le comhfhogasú rialála i dtreo cóineasú le dlíthe agus caighdeáin an AE.

(3) Tosaíodh ar chaibidlíocht leis an Moldóiv ar an gComhaontú Comhlachais, lena n‑áirítear bunú limistéir shaothrádala doimhne cuimsithí (DCFTA), in Eanáir 2010 agus tugadh chun críche í in Iúil 2013. Foráiltear sa Chomhaontas sin do léirscaoileadh iomlán na trádála déthaobhaí san fhíon.

(4) Chun tacú le hiarrachtaí na Moldóive i gcomhréir le BCE agus le Comhpháirtíocht an Oirthir, agus chun margadh a bheidh tarraingteach agus iontaofa a chur ar fáil dá honnmhairí fíona, ba cheart allmhairiú an fhíona ón Moldóiv isteach san Aontas a léirscaoileadh gan mhoill.

(5) Ba cheart, dá bhrí sin, Rialachán (CE) Uimh. 55/2008 a leasú dá réir sin,

TAR ÉIS AN RIALACHÁN SEO A GHLACADH:

Airteagal 1

Sa tábla i bpointe 1 d’Iarscríbhinn I a ghabhann le Rialachán (CE) Uimh. 55/2008, scriostar an ró deireanach a bhaineann le hordú Uimh. 09.0514 'Fíon ó fhíonchaora úra, seachas fíon súilíneach'.

Airteagal 2

Tiocfaidh an Rialachán seo i bhfeidhm ar an seachtú lá tar éis a fhoilsithe in Iris Oifigiúil an Aontais Eorpaigh.

Beidh an Rialachán seo ina cheangal go huile agus go hiomlán agus infheidhme go díreach i ngach Ballstát.

Arna dhéanamh sa Bhruiséil,
Thar ceann Pharlaimint na hEorpa
Thar ceann na Comhairle

An tUachtarán

	DÁTA: 18/09/2013

	1.
	CEANNTEIDEAL BUISÉID:

Caibidil 12 – Dleachtanna custaim agus dleachtanna eile
	LEITHREASUITHE:

Buiséad leasaitheach 1/2013:  EUR 18 654.2 milliún

	2.
	TEIDEAL: 
Togra le haghaidh Rialacháin ó Pharlaimint na hEorpa agus ón gComhairle lena leasaítear Rialachán (CE) Uimh. 55/2008 lena dtugtar isteach fabhair uathrialacha trádála do Phoblacht na Moldóive.



	3.
	BUNÚS DLÍ:

An Conradh ar Fheidhmiú an Aontais Eorpaigh, agus go háirithe Airteagail 207 agus 2.


	4.
	AIDHMEANNA:

Allmhairiú fíona ón Moldóiv isteach san AE a léirscaoileadh go hiomlán.


	5.
	IMPLEACHTAÍ AIRGEADAIS
	TRÉIMHSE 12 MHÍ


(EUR milliún)
	BLIAIN AIRGEADAIS REATHA

2013 (EUR milliún)
	AN CHÉAD BLIAIN AIRGEADAIS EILE

2014

(EUR milliún)

	5.0
	CAITEACHAS

-
ARNA MHUIREARÚ AR BHUISÉAD NA CEnna
(AISÍOCAÍOCHTAÍ/IDIRGHABHÁLACHA)

-
ÚDARÁIS NÁISIÚNTA

-
EILE
	-
	-
	-

	5.1
	IONCAM

-
ACMHAINNÍ DÍLSE NA CEanna 
(TOBHAIGH/DLEACHTANNA CUSTAIM)

-
NÁISIÚNTA
	-
	-
	-

	
	
	2015
	2016
	2017
	2018

	5.0.1
	CAITEACHAS MEASTA
	-
	-
	-
	-

	5.1.1
	IONCAM MEASTA
	-
	-
	-
	-

	5.2
	MODHANNA RÍOMHA:

-

	6.0
	AN FÉIDIR AN TIONSCADAL A MHAOINIÚ Ó LEITHREASUITHE A CUIREADH ISTEACH SA CHAIBIDIL ÁBHARTHA DEN BHUISÉAD REATHA?
	TÁ NÍL

	6.1
	AN FÉIDIR AN TIONSCADAL A MHAOINIÚ TRÍ AISTRIÚ A DHÉANAMH IDIR CHAIBIDLÍ AN BHUISÉID REATHA?
	TÁ NÍL

	6.2
	AN mBEIDH GÁ LE BUISÉAD FORLÍONTACH?
	TÁ NÍL

	6.3
	AN GÁ LEITHREASUITHE A CHUR ISTEACH I mBUISÉID AMACH ANSEO?
	TÁ NÍL

	BARÚLACHA: 
Le blianta beaga, níl cainníochtaí allmhairí ón Moldóiv chomh mór le cainnníochtaí  taraifchuótaí bliantúla saor ó dhleacht.

Meastar nach dtiocfaidh aon impleachtaí buiséadacha as deireadh a chur leis an taraifchuóta bliantúil saor ó dhleacht.




�	Rialachán (CE) Uimh. 55/2008 ón gComhairle an 21 Eanáir 2008 lena dtugtar isteach fabhair uathrialacha trádála do Phoblacht na Moldóive agus lena leasaítear Rialachán (CE) Uimh. 980/2005 agus Cinneadh 2005/924/CE  (IO L 20, 24.1.2008, lch.  1)


�	Rialachán (CE) Uimh. 55/2008 ón gComhairle an 21 Eanáir 2008 lena dtugtar isteach fabhair uathrialacha trádála do Phoblacht na Moldóive agus lena leasaítear Rialachán (CE) Uimh. 980/2005 agus Cinneadh 2005/924/CE ón gCoimisiún (OJ L 20, 24.1.2008, lch.  1)

